
фитосанитариялық қауіпсіздікті қамтамасыз ету мәселесі бойынша тезистері

Фитосанитариялық қауіпсіздікті қамтамасыз етудің ағымдағы жағдайы туралы баяндауға рұқсат етіңіз.
Қазақстан аумағында үйірлі (азиялық шегіртке, итальяндық прус және мароккалық шегіртке) және саяқ шегіртке түрлері таралған.
Үйірлі шегірткелерге қарсы қорғау іс-шараларын ұйымдастыруды АШМ Республикалық бюджет қаражаты есебінен орталықтандырылған түрде жүргізеді, ал саяқ шегірткелерге қарсы күрес жергілікті бюджет қаражаты есебінен жүзеге асырылады.
Үйірлі шегірткелері бойынша
Соңғы жылдары таралу алаңдарының өсуі байқалды: 2020 жылы – 514 мың га, 2021 жылы – 626 мың га, 2022 жылы – 975 мың га. 2023 жылы таралу – 1 585,0 мың га болжанды, іс жүзінде– 1 616 мың га өңделді.
Үйірлі шегірткелердің ең көп таралуы Ақтөбе және Қостанай облыстарында анықталды (1 091 мың га немесе республика бойынша жалпы алаңның 69 %).
2023-2024 жылдары шегірткелердің таралуының 11 жылдық циклінің шыңына келеді.
2024 жылы 2,5 млн. га алаңда үйірлі шегірткелердің таралуы болжануда, бұл 2023 жылдан 1,5 есеге жоғары.
Бұл ретте үйірлі шегірткелердің ең көп таралуы Ақтөбе (784,4 мың га (30,9%)), Қостанай (775,6 мың га (30,5%)) және Түркістан (271,6 мың га (10,7%)) облыстарында күтіледі.
Саяқ шегірткелер бойынша
2024 жылы саяқ шегірткелердің таралуы 744,2 мың га алаңда күтіледі, оның ішінде ең көп таралуы Қарағанды облысында – 112,0 мың га, Павлодар облысында – 99,8 мың га, Батыс Қазақстан облысында – 95,8 мың га, Ақмола облысында-93,3 мың га және Түркістан облысында – 74,0 мың га.
2023 жылдың қорытындысы
2023 жылы 1,5 млн. га алаңда үйірлі шегірткелердің таралуы болжанды.
Үйірлі шегірткелерімен күресуге 3,8 млрд. теңге бөлінді. Химиялық өңдеулерді жүргізу кезінде 212 бірлік арнайы бүрку техникасы, оның ішінде 130 жердегі желдеткіш бүріккіш, 35 аэрозольді газогенераторы (ГАРД), 26 аса жеңіл авиация кемесі (АСА) және 21 ұшақ жұмылдырылды.
Барлық облыстарда жұмысты үйлестіру үшін облыс әкімдерінің орынбасарлары басқаратын жедел штабтар құрылды.
Пестицидтер барлық аймақтарға уақтылы жеткізіліп, химиялық өңдеу қызметтерін жеткізушілер анықталды.
Үйірлі шегірткелерге қарсы – 1,6 млн. га. алқапта химиялық өңдеу жұмыстары жоғары биологиялық тиімділікпен 80-92% оңтайлы мерзімде жүргізілді.
Өсімдіктер карантині саласында
Өсімдіктер карантині саласындағы негізгі функция Қазақстан Республикасының аумағында қолайлы карантиндік фитосанитариялық жағдайды қамтамасыз ету болып табылады.
Карантиндік объектілер бойынша маршруттық зерттеулердің жалпы ауданы 2023 жылы 3,4 млн. га құрады.
2023 жылы республикалық бюджет қаражаты есебінен 7 377,7 га алаңда химиялық өңдеу жүргізілді.
Жеке және заңды тұлғалардың меншігіндегі және (немесе) жер пайдалануындағы жер учаскелерінде карантиндік объектілер мен бөтен текті түрлердің таралу ошақтарын оқшаулау және жою жөніндегі іс-шаралар жеке және (немесе) заңды тұлғалардың қаражаты есебінен жүргізіледі.
Карантиндік объектілердің ошақтарын оқшаулау және жою мақсатында өсімдіктер карантині жөніндегі мемлекеттік инспекторлар 2023 жылы ауыл шаруашылығы тауарын өндірушілерге карантиндік ошақтарды оқшаулау және жою туралы 3143 нұсқама берді. Карантиндік объектілердің ошақтарын оқшаулау және жою 42 171,9 га алаңда жүргізілді.
Карантинге жатқызылған өнімдерді Қазақстан Республикасына импорттау кезінде 1438 бұзушылық анықталды.
Ағымдағы жылдың 9 айында өсімдіктер карантині саласындағы заңнаманы бұзғаны үшін экспорттаушы елдерге сәйкессіздік туралы 27 нотификация жіберілді, оның 12 Ресей Федерациясына, 2 Қырғыз Республикасына, 4 Түркияға, 1 Кенияға, 3 Литваға, 1 Қытай Халық Республикасына, 1 Түрікменстанға,                     1 Колумбияға, 1 Өзбекстанға, 1 Нидерландыға жолданған. Басқа елдерден                 2023 жылы 26 нотификация келіп түсті.
Бүгінгі таңда республика бойынша 77 фитосанитариялық бақылау бекеті жұмыс істейді, оның ішінде 32 сыртқы және 45 ішкі.
Қытай Халық Республикасына қазақстандық ауыл шаруашылығы өнімінің экспортын ұлғайту мақсатында ҚР АШМ мен Қытайдың Бас кеден басқармасы (ҚХР ГТУ) арасында 2015-2023 жылдары 13 дақыл бойынша (бидай кебегі, соя, рапс ұны, жоңышқа пішені, арпа, бидай ұны, жүгері, бидай жем ұны, бидай, зығыр, арпа жем ұны, бұршақ және жасымық, күнбағыс ұны/күнжара, мақсары, соя, зығыр), фитосанитариялық талаптарға қол қойылды, сондай-ақ Қазақстан Республикасы Ауыл шаруашылығы министрлігі мен Қытай Халық Республикасының Бас кеден басқармасы арасындағы өсімдіктер карантині саласындағы ынтымақтастық туралы өзара түсіністік туралы Меморандумға қол қойылды.
ҚХР ГТУ тізіліміне өсімдік шаруашылығы өнімі бойынша 1871 қазақстандық кәсіпорын (2021 жылы - 401 кәсіпорын; 2022 жылы - 500 кәсіпорын, 2023 жылдың 9 айында – 424 кәсіпорын) енгізілген.
Қытайлық мамандар инспекция жүргізбестен Қазақстанның карантиндік фитосанитариялық қызметінің кепілдігімен Қытай Халық Респуб ГТУ тізіліміне 1683 кәсіпорын енгізілді.
Ағымдағы жылдың мамыр айында қол қойылған шрот пен күнжараны (күнбағыс, мақсары, соя және зығыр), сондай-ақ бұршақ пен жасымық партиясын Қазақстан Республикасынан Қытай Халық Республикасына экспорттауға қойылатын фитосанитариялық талаптар жөніндегі хаттамаларды іске асыру үшін 2023 жылдың қыркүйегінде Қазақстан Республикасының Ауыл шаруашылығы министрлігі мен Қытай Халық Республикасының Бас кеден басқармасы арасында қазақстандық кәсіпорындарға бірлескен инспекциялар жүргізілді.
Мемлекет басшысының Қытайға сапары аясында 2023 жылдың қазан айында Қазақстан Республикасы Ауыл шаруашылығы министрлігі және Қытай Халық Республикасының Бас кеден басқармасы арасында рапстың экспорттық партияларына фитосанитарлық талаптар бойынша Хаттамаға қол қойылды.
Қазіргі уақытта Қытай тарапынан қорытынды алу күтілуде және одан әрі Қытай Халық Республикасына бұршақ, жасымық, ұн, күнжара, рапс экспортын ашу жоспарда.

Баяндама аяқталды! Назар аударғаныңыз үшін рахмет!



